
 

Diskursu Embaixadora Estadus Unidus Karen Stanton  

iha forum nasionál foin sa’e no Lansamentu ba livru kómiku “My Adventure” ba 

governasaun di’ak no konstrusaun pás, 28 Janeiru 2015  

 

Hau fó Benvindu ba ema hotu iha serimónia abertura Forum Nasionál Foin sa’e ba dahaat 

no lansamentu husi livru banda dezeñada ‘’ Ha’u nia Adventura.’’ Importante tebes 

katak, imi ne’ebé hanesan lider ba aban-bairua, hasoru malu no diskute kona-ba kestaun 

sira ne’ebé importante ba imi.   

 

Embaixada EU orgullu atu fornese oportunidade ne’e. Maibe diskusaun sira ne’e só sai 

utíl kuandu iha asaun bainhira imi fila ba uma  no uza imi nia papel lideransa hodi inspira 

imi nia belun, familia no komunidade sira. Atu ajuda imi halo buat ne’e, USAID nia 

projetu  kona-ba Involvementu Foinsa’e atu promove Estabilidade , ne’ebé implemente 

husi Search for Common Ground, produz ona livru de banda dezenhada hanesan 

instrument hodi ajuda transforma  foinsa’e nia hahalok liuhusi oferese solusaun ne’ebé 

diak ba problema sira ne’ebé mak identifika ona husi foinsa’e ba foinsa’e sira- foinsa’e 

sira hanesan imi ne’ebé mak sei forma futuru Timor-Leste nian. 

 

Hau admira posibilidade ho imi nia futuru. Mundu ne’ebé imi moris ba kompletamente 

diferente husi mundu ne’ebé hau hatene baihira idade hanesan ho imi, agora ne’e 

Facebook  signifika album ho fotografia husi imi nia kolega sira! Foinsa’e sira ohin loron 

iha mundu hetan asesu liutan ba informasaun, rede no teknolojia foun kompara ho 

jerasaun sira uluk nian.  

Imi bele halo sasan ne’ebé imi nia inan-aman, avo no viz –avo sira nunka imagina. Imi 

sei forma futuru Timor-Leste no depende ba imi atu deside future ne’e atu sai oinsá. 

Durante USAID nia projetu Envolvimentu Juventude atu Promove Estabilidade, imi 

hatete ona mai ami buat barak kona-ba imi nia espetativa no mehi ba Timor-Leste.  

 

Hau hakarak tebes atu fahe ho imi maneira balun ne’ebé e Estadu Unidus ajuda hodi 

apoiu futuru sira ne’ebé mak imi deskreve ona mai ami, futuru ba Timor-Leste ne’ebé 

mak seguru, prosperu, saudável no ekolójiku. Hamutuk, hau fiar katak ita bele  ajuda hodi 

realiza imi nia vizaun ba nasaun ne’e.   

Hamutuk, Hau fiar katak ita bele halo Timor-Leste seguru liutan. Desde hetan 

independensia iha tinan 2002, nasaun ne’e hatudu ona katak posivél duni atu husik 

anonimisidade hodi harii nasaun ne’ebé diak liu- nasaun ne’ebé kompremetidu ba 

demokrasia no respeitu ba direitu humanus. Ami hatene katak imi hakarak hetan seguru 

iha fatin ne’ebé imi serbisu, hela no halimar ba.  

 



Tanba ne’e mak kada tinan EU nia ró naval sira mai iha Timor-Leste nia portu atu halao 

ezersísiu ho sira nia parseiru Militar Timor-oan sira. Tanba ne’e mak ami fornese 

oportunidade sira ba Ofisiál militár Timor-Leste hodi treinu iha Estadu Unidus.  

 

No,  hanesan mós imi hakarak atu moris livre husi ameasa eksternal, imi dehan ona mai 

katak imi hakarak goza benefisiu husi lei no orden iha imi nia komunidade sira. Ami 

orgullu tebes ho ami nia asistensia ba PNTL, ne’ebé mak fornese ona oportunidade 

treinamentu barak ba polisia no rezulta ona ba iha inisiativu ba polisiamentu komunitáriu 

iha nasaun laran tomak hodi fó seguru ba imi.  

 

No ami mós fornese treinamentu ba juiza no prokuradór sira hodinune’e sira bele lori 

justisa ba povu Timor-Leste. Ami hatene katak sei iha serbisu liutan atu halo, No Estadu 

Unidus kompremetidu atu serbisu hamutuk ho Timor-Leste  hodi haforsa kapasidade iha 

nivel tomak ba sosiedade Timor-Leste hodi promove estabilidade.  

 

Hamutuk, ita bele halo Timor-Leste prósperiu liutan. Ami hakarak asegura katak imi no 

imi nia familia bele serbisu, inova no kontribui ba dezenvolvimentu ekonomia ba imi nia 

nasaun. Liuhusi USAID nia projetu Dezenvolve Agrikula Komunitáriu, agrikultór sira iha 

área rurál Timor-Leste bele aprende hodi aumenta rendimentu no seguransa ai-han 

liuhusi hadiak tekniku agrikula sira no asesu ba markadu sira iha Dili.  

 

Tinan kotuk, ami lansa ona projetu seguransa ai-han Trilateral ho Timor-Leste no Xina- 

hanesan koperasaun konjunta primeiru iha Asia. Inisiu ‘’ Trilateral’’ batar no koto kolleta 

ona iha Marsu liuba. No foin semana kotuk ami nia projetu hakiak kadiuk, ida ne’ebé 

mak bele fó produsaun kadiuk ne’ebé signifikante iha futuru, entrega ona ho susesu ba 

iha governu Timor-Leste .   

 

Ami mós ajuda harii industria kafee ne’ebé bo’ot, ne’ebé ohin loron sai hanesan nasaun 

nian empregadór privadu ne’ebé bo’ot tebes, apoiu iha tinan rua nolu nia laran ho osan 

hamutuk $20 miliaun. Imi nia mehi saida? Atu ajuda imi hodi atinje imi nia objetivu, 

saida deit mak mehi ne’e ami hakarak serteza katak kondisaun agora ne’e apropriadu 

duni hodi permite imi atu atinje. 

 

Tanba ne’e mak ami sei suporta Timor-Leste nia proposta atu tama ASEAN, esforsu 

importante hodi apoiu kresimentu iha futuru. Koloka regulamentu no lejislasaun ne’ebé 

loos kritiku tebes ba kresimentu ekonomia, tanba ne’e ami sei kontinua ami nia esoforsu 

hodi ajuda klarifika problema investimentu sira ne’ebé importante, ezemplu hanesan lei 

ba rai, hodi permite empregadór sira hodi dezenvolve negósiu no aluga traballadór sira.  

 



Atu ita kuda ai-han, buka serbisu ka harii ita nia negósiu, Estadu Unidus kompremetidu 

atu ajuda Timor-Leste harii no sustenta negósiu sira no kresimentu ekonomia hodinune’e 

imi no imi nia familia hetan futuru ne’ebé prósperiu liutan.  Ami hakarak halo serbisu 

ne’e hamutuk. 

 

Hamutuk, ita hakarak atu halo Timor-Leste sai saúdavel liutan. Imi nia saúde afeta buat 

sira seluk ne’ebé imi halo – imi nia serbisu, imi nia familia, imi nia finanseiru- no 

importante atu hahu moris ne’ebé saúdavel. Ami fó atensaun atu haforsa sistema 

maternal, neonatal no sistema saúde infantil iha Timor-Leste.  

 

Ami fornese telephone ba parteira sira – Teknolojia salva vida ne’ebe liga profesionais 

mediku sira ho inan isin-rua hodinune’e inan-feton sira hetan oportunidade ne’ebé 

saúdavel durante isin-rua no partu. Liuhusi eduka agrikultór sira no hasa’e asesu ba ai-

fuan no modo-tahan fresku bele mellora nutrisaun. Ami kompremetidu atu dezenvolve 

sosiedade Timor-Leste ne’ebé saúdavel hodi ajuda produz ekonomia ne’ebé forte no halo 

nasaun seguru. Ami hakarak halo serbisu ne’e hamutuk.  

 

Hamutuk, ita hakarak halo Timor-Leste –no mundu – Moos liu. Mudansa klimatika no 

polusaun marina afeta ema hotu iha planeta, maibe ida ne’e unikamente dezafia Timor-

Leste. Atu imi hela iha tasi ibun iha Liquica ka Lautem ka hela dok husi tasi iha Maliana, 

ita hotu depende ba oseanu.  

 

Proteje oseanu laos deit laos deit kestaun ambientál; maibe mós kestaun ekonomia, 

kestaun saúde global no kestaun seguransa ai-han. No liu hotu buat sira ne’e  mak 

responsabilidade moral.  Tanba ne’e mak EU no Timor-Leste estabelese ona parseira 

tinan lima hodi prezerva no utiliza ho responsabilidade riku rekursu marina ne’ebé 

nasaun ne’e goza. Ami kompremetidu atu buka solusaun ba ameasa sira ne’ebé ita nia 

oseania hasoru embora ajuda imi hetan benefisiu. Ami hakarak ita halo serbisu ne’e 

hamutuk. 

 

Ba Timor Leste atu hetan susesu no atinje futuru ne’e, imi, foinsa’e husi nasaun ne’e, 

tenke sai parseiru no ukun-nain. Agora dadaun iha aportunidade ba imi atu partisipa iha 

dezenovolvimentu lokal iha imi nia suku, sub distritu no distritu sira.  

 

Ami fó apoiu ba esforsu sira ne’e liuhusi intraduz fali Peace Corp iha suku sira. Nune’e 

mós, bainhira governu prepara hela atu fó responsabilidade liutan ba munisipiu no suku 

sira, ami ajuda suku sira hodi prontu atu asume dezefiu sira ne’e no bele responde diak 

liutan ba imi nia nesesidade sira.   

 

Agora, ami husu ba imi atu envolve, hodi hahu prepara sai hanesan lider iha imi nia suku 

no imi nia nasaun, tanba hau fiar firmi katak imi bele forma futuru Timor-Leste diak 

liutan.  

 



Ohin, ita sorte duni atu hetan presidente nia xefi kaza sivil no Vise Ministru Edukasaun 

mai iha ne’e hodi ajuda ita lansa livru banda dezeñada’’ Hau nia adventura’’ ho ninia 

objetivu atu fornese instrumentu hodi haree kestaun sira ne’ebé  imi dehan ona mai ami 

hanesan problema ba imi, inklui oinsá mak imi maneja konflitu iha imi nia moris, imi nia 

uma no iha imi nia komunidade, nune’e mós oinsá mak atu halo imi nia lian bele rona iha 

prosesu halo dezijaun.  Hau hein katak imi sei uza livru sira ne’e hodi hahu konverzasaun 

no inspira imi nia maluk sira hodi asume responsabilidade iha sira nia komunidade.  

 

Hau hakarak fó obrigadu ba ami nia parseiru, Search For Commond Ground no Konsellu 

Juventude Nasionál, ba sira nia serbisu iha atividade ne’e liuhusi USAID nia projetu 

Envolvimentu Foinsa’e hodi promove  Estabilidade, ne’ebé mak ho laran diak finansia 

husi Povu Amerikanu  

 

Hau hakarak fó obrigadu ba ema hotu ne’ebé ohin mai hodi selebra papel foinsa’e  iha 

Timor-Leste no lansa livru ne’e  ne’ebé dezeñadu atu ajuda realiza imi nia visaun ba 

nasaun ne’e.   

Tanba imi hakarak duni, hau hein katak imi hatene Estadu Unidus mak imi nia aliadu  

hodi harii futuru ne’e. Ami orgullu atu fó apoiu ba projetu ne’e no apoiu foinsa’e Timor-

Leste , hodi haree hamutuk ba loron aban ne’ebé nabilan liutan.  
 


